
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৪
রূপসী বোম্বেটে



ভাবে আর্ত্তনাদ করিতেছিল। মিঃ ব্লেক টাইগারের আর্ত্তনাদের কারণ স্থির করিতে না পারিয়া অত্যন্ত চঞ্চল হইয়া উঠিয়াছিলেন। ফোর-ডি-লিজ্ দ্রুতবেগে ম্যাগিলান্ উপসাগরের অভিমুখে ধাবিত হইল।

 ফ্লোর-ডি-লিজ্কে পথিমধ্যে ভাল্পারেসোর বন্দরে ভিড়াইলে, আমেলিয়া সেখানে লণ্ডন হইতে প্রেরিত একখানি টেলিগ্রাম পাইলেন। তিনি টেলিগ্রামখানি খুলিয়া পাঠ করিলেন, “ওরিনকোর কাজ শেষ। আজ রাত্রে বি—ও ফরসা। সকল বাধা বিঘ্নের অবসান। মালিককে সংবাদ দাও; আর কি করিতে হইবে জানাও।”

 আমেলিয়া টেলিগ্রামখানি পাঠ করিয়া হঠাৎ গম্ভীর হইয়া হইয়া উঠিলেন, তাঁহার মুখে আনন্দ বা উৎসাহের কোনও চিহ্ন পরিলক্ষিত হইল না; তাঁহার চক্ষুতে বিষাদের ছায়া পড়িল। তিনি বিষ মনে টেলিগ্রামখানি তাঁহার মাতুল গ্রেভিসের হাতে দিলেন।

 গ্রেভিস টেলিগ্রামখানি পাঠ করিয়া আনন্দে উৎফুল্ল হইল; সহর্ষে বলিল, “সু-খবর বটে! উপযুক্ত লোকের হাতেই এই গুরুতর কার্য্যের ভার দেওয়া হইয়াছিল; তাহারা নির্ব্বিঘ্নে সকল কাজ শেষ করিয়াছে। রবার্ট ব্লেক ও তাহার সাগরেদ স্মিথ আর আমাদের কোনও অনিষ্ট করিতে পারিবে না।—এখন আমরা নিশ্চিত হইতে পারি।”

 আমেলিয়া বলিলেন, “বাধ্য হইয়া আমাদিগকে এমন নিষ্ঠুরের কাজ করিতে হইল, এজন্য আমি বড়ই দুঃখিত হইয়াছি। আমি কোনও দিনও নরহত্যার পক্ষপাতিনী নহি। মিঃ ব্লেক অসাধারণ লোক; যদি তিনি আমার শক্রতায় প্রবৃত্ত না হইতেন, তাহা হইলে তাঁহাকে এ ভাবে অকালে প্রাণ হারাইতে হইত না। তাঁহার মৃত্যুতে আমি

		 এই পাতা শেষ সম্পাদিত হয়েছে ০৭:১৬টার সময়, ১৯ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

